
Әсәрнең сюжеты катлаулы түгел. 

Үзбәкстан якларыннан Татарстан 
ирендәге бер авылга Сабирҗан исемле ир 
кайтып төшә. Ул - ата-бабасы чыккан 
авылдан читтә үскән өченче буын. Туган 
якларын бик сагынып кайткан сыман 
булса да, тора-бара ул үзендә мондый 
хиснең юкка чыгуын тоя. Киредән янә 
үзбәк якларына китү нияте дә кабынып 
ала. Шушы авыл буламы инде аның 
Ватаны? Ата-бабалары сагынып сөйләгән, 
аларның буынын ныгыткан елгалар, 
елгалар, чишмәләр корып беткән. Тәмам 
тешсез әбине хәтерләткән урамнарда 
аксак-туксак карт-коры гына. Байтаклары 
лычма исерек. Бәлки, шушы күренешләр 
геройның күңелен кайтаргандыр?  

Юк, барыбер тарта туган авыл, нәрсәсе 
беләндер җибәрмичә тота. Герой әнә 
шундый каршылыклы уйлар халәтендә 
кала. Аның бер генә михнәт кичерәсе - 

күзен йомасы һәм газиз моңнарны 
тыңлыйсы килә башлый. Гүя шушы 
моңнарда серле нокта, мәңге үлемсез 
тормыш ноктасы яшеренгән. Ир-егет һрә 
Сәхәбиева һәм Хәйдәр Бигичевның 
җырларына кереп чума. Сабирҗан арның 
җырларын әле Үзбәкстанда үк ишетеп, 
тыңлап яшәгән була. Тыңлый торгач, 
Сабирҗан бер нәрсәгә инана: татар өчен, 
бары тик татар өчен генә билге булган 
аһәң-моңнар, татарның моң тарихы ул - 
башта теләмичә, карыша-карыша изелү, 
аннан каешланып изелергә өйрәнү тарихы 
икән ләбаса. Менә шуңа моңлы икән ул 
татар. Сабирҗан да авыр хезмәтләрдә 
изелгән шушы татарның баласы бит. 
Татардагы моңны бар өчен ничәмә-ничә 
буын Сабирҗаннар рудникларда агулы 
уран бушаткан, комлыклардан сары 
арыклар сузган, зәмһәрир салкыннарда 
лашман тарткан, бозлы яңгырларда сабан 
сөргән! «Татар вакыты» әсәрендәге 
Мотаһар сыман, бу образ да әнә шулай 
изелгән, әмма рухы сынып, иманы 
тәмам җуелып бетмәгән халык символы 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

буларак бирелә. Дөрес, Сабирҗанны, 

әдәби герой буларак, «татар халкының 

типик вәкиле» дип гомумиләштерү дөрес 

булмас. Авылны ныклап белмәгән, аның 

«кичке вичырлары»нда биеп тә үсмәгән, 

Сабантуйларында бәйге дә чапмаган, ике 

югары белемле, әмма бер генә сыйныфны 

да татарча укымаган, ә шулай да татар 

моңын нык үз иткән, җырчылары белән 

кызыксынган, Сократка тиң фәлсәфи 

тирән фикер йөртә алган «чит» татарлар 

хәзер бик сирәктер ул. Геройлар, табигый 

ки, язучы уйланмасына буйсынып хәрәкәт 

итә. Кытай җирендә туып үскән, шунда 

шәхес булып формалашкан, соңрак 

Америкага барып төпләнгән, аннан 

бабалары нигезен сагынып Татарстанга 

килгән Иркен Сәлахинең дә («Хунвейбин» 

романының үзәк герое), үзбәк якларында 

тәрбияләнгән Сабирҗанның да 

язмышлары, эш-гамәлләре, уй-фикерләре - 

ул авторның аң чагылышы, аңының 

төпкелләреннән чыккан фәлсәфәсе. Автор 

бүгенге татарны менә шулай белемле, 

фикерле, милли җанлы итеп күрергә тели. 

Сабирҗанның Зөһрә һәм Хәйдәр 

башкарган җырлардан алган тәэсиренә 

бәйләнештә әсәрдә берочтан әлеге 

җырчыларның язмышы сурәтләнә. Автор 

сәнгатьчә ниятенә ярашлы күләмдә бу ике 

легеңдар шәхескә кагылышлы материал, 

фактлар туплаган. Аларның иң 

әһәмиятлеләре ипләп кенә сюжетка 

кертелгән. Автор кыска, тыйнак, әмма 

тыгыз мәгънәле итеп ике җырчының 

бәхетле дә, фаҗигале дә гаилә тормышын 

бәян итә. Мәгълүматлар, фактлар 

Сабирҗанның уй-тәэсирләре, 

кичерешләре, фәлсәфәсе белән сугарыл-

ган. «Әлеге җырчыларны тыңлаганда 

Сабирҗанга Җир һәм тереклек яңадан 

тетрәнгәндәй һәм яңадан яратылгандай» 

була. Бер үк вакытта геройныкы да, 

авторның лирик чигенешләре дә булып 

яңгыраган илаһи-галәми фәлсәфә бик 

тирән. Әсәрдәге һәр элемент - заман 

проблемалары булсынмы, яисә татар ки-

чергән тарихи юл, геройларын язмышы 

булсынмы, шулар рәтендә фәлсәфилек тә 

бер фокуска килеп тоташа. Ул да булса - 

уран төше. Булачак ике даһи җырчы 

ураннан яратылган җирдә икесе ике 

төбәктә дөньяга аваз сала. «Икесе дә 

тупрагы да моңнан әвәләнгән авылларда, 

моң эчендә үзләнеп, калебләренә иман 

сеңдереп үсә». Төз буйлы, гладиатор кебек 

такта күкрәкле, беләк-балтырлары тимер 

кебек нык Хәйдәр күкрәгендәге уран 

атомын «шартлатырга» урын эзли. Уран 

көче белән егет комбайн штурвалына 

күтәрелә, иген игә. Штанга һәм гер күтәрү 

буенча ярышларда катнаша. Германиядә 

танкист булып хезмәт итә. Бер-берсен 

белмәгән, күрмәгән ике талантны Аллаһ 

Тәгалә үзе кавыштыра. Ике бөек җырчы 

бер гаилә була. Алар киң диапазонлы 

татар халык җырларыннан үлемсез яңа 

гөлбакча барлыкка китерә. Хәйдәр 

Бигичев татарның милли җыр сәнгатендә 

тоташ бер буын җырчылар башкара 

алмаган бурычны үти. Ул Рәсәй опера 

сәнгатенең алтын хәзинәсенә зур өлеш 

кертә. Автор аның талантының хакимият 

тарафыннан тиешенчә бәяләнмәвен, соңгы 

елларда башына бик күп сынаулар 

төшүен, «уран»ының атомсыз калуын 

әрнү, ачыну, сагыш хисләре белән 

тасвирлый. Сагышларның, үкенечләрнең 

иң әрнүле- се - Татарстан халык 

артистының «яшь капитализм котырып 

чәчкә аткан үрнәк Татарстанның дәүләт 

хастаханәләрендә» биш сәгать буе ярдәм 

көтеп, аны алалмыйча газапланып җан 

бирүе. Җырларын тыңлап, шушы 

вакыйгаларны йөрәгеннән үткәреп, 

уйланып яткан Сабирҗанга кинәттән 

моңарчы үзе җырлый алмыйча интеккән 

моң кайта. 

Автор фикерләрен киң дөньяви 

масштабта яңгырата. Әйе, «Җир йөзендә 

һәркемнең үз урамы, үз матдәсе, үз 

ураны, үз молекуласындагы атомы, 

атомның җимергеч һәм яшәрткеч көче 

бар. Изгелеге һәм явызлыгы. Кайсын 

куллану синең эшең. Изгелеген кул-

лансаң, тормыш изгелеккә, явызлыгын 

куллансаң, явызлыкка тартыр. Аларның 

барысының да үзәген яктыртып, чалкан 

туган ай - иман үзе ятадыр». «Дөньяның 

йөзләгән кавемнәреннән бары тик биш-

алты кавемгә генә атом хуҗасы хокукын 

бирү - уранны урлау, моңны , урлауга 

тиң җинаять. Моны халыкара хөкемнәр 

хәл итәргә бурычлы. Табигатьтән тигез, 

ирекле булган атом төше белән 

ирексезләрне, түбәнсетелгәннәрне 

куркытып яшәү тигезлек арбасының 

күчәрен сындыра». Бик тә мөһим яңгы-

рашлы фикерләр. 

Безнең карашка, «Моң кайтты» 

повесте Айдар Хәлим иҗатына хас тема-

проблематик һәм идея эстетик 

эзләнүләренең киңлеген, милли фәл-

сәфәсенең тирәнлеген тагын бер кат 

раслаучы иҗат җимеше булып тора. 

«Моң» төшенчәсен, аның теориясен аңлаткан махсус хезмәтләр белән 

танышлыгым юк. Ә менә моң яралу чыганакларын сәнгатьчә бәяләгән 

әсәр укыганым бар. Айдар Хәлимнең «Казан утлары» журналының 2022 ел 

беренче санында басылган «Моң кайтты» повесте да безне милли моң 

турында уйланырга мәҗбүр иткән иде. 

Татар моңы 
(Айдар Хәлимнең «Моң кайтты» повесте турында) 

